
Abstrakt:  Bu mavzu orqali biz investitsiya o’zi nima ekanligini, uning qanday turlari borligi va 

qanday maqsadlarga ega ekanligini, investitsiyaning mamlakatdagi o’rnini hamda  Respublikamizdagi  

bu borada olib borilayotgan ishlarni, investorlar va ularga yaratilayotgan sharoitlarni va kelgusidagi 

amalga oshirilishi kerak bo’lgan loyihalar rejalari haqida bilib olishimiz mumkin. 

Kalit so’zlar: Investitsiya, investor, bozor iqtisodiyoti, xorijiy investorlar, modernizatsiya, 

transformatsiya, innovatsiya, kapital, ichki investitsiya, tashqi investitsiya. 

 

Kirish 

Mamlakatimizda iqtisodiy islohotlar va yangilanishlarni bosqichma-bosqich asta 

sekinlik bilan amalga oshirish va bu jarayon davlatning bosh islohotchi vazifasini 

bajarishi mamlakatimizning bozor iqtisodiyotiga o’tishda o’ziga xos turtki bo’lib 

hisoblanadi. Bu jarayon investitsiyalarni jalb qilish va ularni boshqarishni tartibga solish  

borasida ko’plab yangi va mamlakatimiz iqtisodiyoti uchun muhim qarorlar qabul 

qilishni talab qiladi. 

Tahlil va natija 

        Oʻzbekiston Respublikasida bozor iqtisodiyotiga oʻtish davrida respublika 

iqtisodiyotida tuzilmaviy oʻzgarishlarni amalga oshirishda investitsiyadan samarali 

foydalanilmoqa.O’zbekiston Respublikasi Prezidenti Shavkat Mirziyoyev Xorijiy 

investorlar kengashining birinchi yalpi majlisida nutq so'zladi. "Ushbu investitsiyalarni, 

eng avvalo, sanoat sohalarini modernizatsiya va transformatsiya qilish, ishlab chiqarish, 

kommunal va transport infratuzilmasini jadal rivojlantirishga yo‘naltirish uchun aniq 

loyihalar va dasturlarimiz bor. Biz xorijiy investorlarni o‘zaro manfaatli yangi 

loyihalarni ishlab chiqish va birgalikda amalga oshirishga chaqiramiz.Sizlarni ishontirib 

aytmoqchimanki, Yangi O‘zbekistonda investorlar o‘zini erkin his qilishi, ertangi kunga  

katta ishonch bilan barqaror ishlashi uchun barcha imkoniyatlarni yaratib beramiz. 

Aynan shuning uchun bizga yaqin do‘st, xayrixoh bo‘lgan eng ishonchli investorlar 

ishtirokida yangi Kengashni tashkil etmoqdamiz.” 

https://president.uz/oz/lists/view/5702


 

 

223 

      Ma’lumot  o’rnida  bildirib o’tish lozimki, Investitsiya (lotincha: investio - 

„oʻrash“) bu - iqtisodiyotni rivojlantirish maqsadida oʻz mamlakatida yoki chet ellarda 

turli tarmoqlarga, ijtimoiy-iqtisodiy dasturlarga, innovatsiya, tadbirkorlik loyihalariga 

uzoq, muddatli kapital kiritish. Pulning vaqtga bogʻliq qiymati nazariyasiga koʻra, 

investitsiya kelajakda naf olish maqsadida mablagʻlar qoʻyishdir.        

 Investitsiyalar kim tomonidan kiritilishiga qarab 2 turga boʻlinadi: 

1. Ichki investitsiyalar. 

2. Tashqi investitsiyalar. 

Ichki investitsiyalar — mamlakat hududida ichki investorlar tomonidan amalga 

oshiriladigan investitsiyalar hisoblanadi. Tashqi investitsiyalar — foyda olish 

maqsadida chet el investorlari tomonidan boshqa davlat iqtisodiyotiga qoʻyiladigan 

investitsiyalardir. 

Investitsiya loyihalariga mablag’ qo’yuvchilar – investorlar, davlat, kompaniya, 

korxona, chet ellik fuqarolar, aholi va boshqalar bo’lishi mumkin. 

Bugungi iqtisodiy globallashuv jarayonida investitsion faoliyat har bir davlat 

iqtisodiyotida muhim ahamiyatga ega element hisoblanadi. Shu bois mazkur faoliyat 

mamlakatda sanoat ishlab chiqarish darajasini kengaytirishga va rivojlantirishga, 

iqtisodiyotning barqaror hamda progressiv o'sishiga xizmat qiladi. Shu bois investitsion 

faoliyatning qo'llab - quvvatlovchi  har bir davlat o'zining bu borada aniq maqsadlarni 

ifodalovchi yo'l xaritasini ishlab chiqadi. Xususan, mamlakatimizda ham 

investitsiyalarni turli sohalarga jalb etish, ularning oqimini kengaytirish, investitsion 

faoliyatni rag'batlantirish bo'yicha turli reja va dasturlar ishlab chiqish yanada 

rivojlanmoqda.So‘ngi yillarda barcha tarmoqlardagi dasturlarga 31 milliard dollarlik 

to‘g‘ridan-to‘g‘ri xorijiy investitsiyalar jalb qilindi.  Natijada o‘tgan 5 yilda sanoat 1,4 

barobar, eksport 1,5 barobarga oshdi.Kelgusi 5 yilda iqtisodiyot barqaror o‘sishi uchun 

sanoatni yana 1,5 barobarga oshirish, eksportni 30 milliard dollarga yetkazish maqsad 

qilib qo‘yilgan. Buning uchun 120 milliard dollar sarmoya, jumladan, 70 milliard dollar 

xorijiy investitsiya zarur.Yil yakunigacha 304 ta yirik va 3 mingta hududiy loyiha ishga 

tushirilishi rejalashtirilgan. Ularning natijasida qo‘shimcha 10 trillion so‘mlik 

mahsulotlar ishlab chiqarish yo‘lga qo‘yiladi. 

Xulosa  

       Xulosa sifatida ta’kidlash mumkinki, hududlarning salohiyatini oshirish uchun – 

mavjud tabiiy va iqtisodiy resurlarni tahlil qilish, ichki va tarmoqlararo sohadagi 

hamkorlikni kengaytirish va chuqurlashtirish, mahalliy sanoatni rivojlantirish, 

jumladan, oziq – ovqat, farmasevtika, to’qimachilik, ipakchilik, charm-poyabzal, 

zargarlik, kimyo, elektrotexnika tarmog’i, shuningdek, hunarmandchilik va qurilish 

materiallari ishlab chiqarish, mahalliylashtirish darajasini oshirish, ichki va tashqi 

bozorda raqobatbardosh mahsulotlar ishlab chiqarishni ta’minlaydigan xususiy va 

xorijiy investitsiyalar va zamonaviy texnologiyalarni jalb etish uchun sharoitlar 

yaratishdir.  

